
GOUVÈNÈCUOMO ANONSE YON ANTANT ISTORIK AK PGA OF AMERICA POU L ÒGANIZE CHANPYONA 

PGA AK RYDER CUP NAN NEW YORK 

 

101yèm Chanpyona PGA ak 45yèm Ryder Cup ap fèt sou Blak Kourses (Pakou Nwa) Bethpage State 

Park yo 

 

 

Gouvènè Andrew M. Cuomo te anonse jodi a yon akò  istorik ak PGA of America pou l pote 101yèm 

Chanpyona PGA ak 45yèm Ryder Cup la nan Bethpage State Park nan Farmingdale. Antanke de nan 

tounwa gòf pi enpòtan yo, Chanpyona PGA ak Ryder Cup atire yo chak plizyè santèn milye spektatè ki 

soti nan lemonn antye epi ofri yon gwo boustè ekonomik nan kominote kap akeyi yo. 

 

“Mwen kontan anpil pou m anonse Eta New York pral yon lòt fwa ankò òganize de nan evenman gòf yo 

pi renmen yo – Chanpyona PGA Championship ak Ryder Cup la – isit la menm nan Bethpage State Park 

sou Black Course spektakilè li yo,” te deklare Gouvènè Cuomo. “Pandan nap kontinye ak efò pou atire 

kalte evenman spòtif enpòtan sa yo nan Eta a ak pou tabli New York kòm premye destinasyon pou 

fanatik spò, tounwa Chanpyona PGA ak Ryder Cup yo pral founi yon boustè estraòdinè nan ekonomi 

Long Island lan epi mete bèl Bethpage State Golf Course nivo mondyal la sou sèn entènasyonal la. N ap 

tann pou n akeyi jwè gòl, spektatè ak telespektatè nan lemonn antye pou yo jwi pi bon jwèt gòf nan 

Empire State la.” 

 

101yèm Chanpyona PGA pral fèt nan lane 2019 epi pral make 13yèm fwa New York ap akeyi gwo final 

sezon an, plis pase tout lòt eta nasyon an. Lotre jou, New York te òganize Tounwa PGA 2013 la nan Oak 

Hill Country Club istorik la nan Rochester. Tounwa a te atire plis pase 200.000 spektatè, 30% nan ladan 

yo te soti andeyò Eta New York epi te jenere plis pase $85 milyon nan resèt. Evenman an pral prezante 

tou yon esperyans Taste NY kap espoze byè,diven ak likè nivo mondyal ki pwodi nan sektè agrikòl ak 

kwizin Eta New York. 

 

Anplis, PGA of America te anonse tou lotre jou yo pral ouvri yon biwo satelit nan Westchester, New 

York, sèl biwo satelit yo anplis syèj sosyal yo ki nan Palm Beach Gardens, Florida. Biwo New York la pral 

sèvi kòm yon anprent nan rejyon an ki te kreye pi gwo òganizasyon spò nan monn lan nan lane 1916. 

Biwo a pral chita nan syèj “Golf Central” syèj sosyal toulede Metropolitan PGA Section ak Metropolitan 

Golf Association, nan Elmsford, N.Y. Biwo PGA New York la pral plase anba direksyon Responsab 

Maketing PGA of America, Kevin Ring, ki pral vin abite nan zòn lan, pou planifye ouvèti lotòn lan. 

Responsab PGA yo, Ekip Lidè ak Anplwaye yo pral itilize espas la pandan PGA ap prepare Selebrasyon 

Santan li nan lane 2016 

 

Eta New York se kote Chanpyona PGA te pran nesans epi li gen yon long esperyans nan òganize tounwa 

sa. Premye Chanpyona a te jwe nan lane 1916 nan Bronxville epi atravè ane k pase yo New York te 

retounen resevwa PGA nan plizyè konpetisyon nivo mondyal atravè eta a nan Long Island, Westchester, 

Queens ak Rochester, tankou Bethpage. 

 

Ryder Cup la se yon konpetisyon ki fèt chak dezan eki aliyen meyè jwè gòf ki soti sou kontinan Ewòp la 

ak nan peyi Etazini. 45yèm Ryder Cup la kap fèt nan lane 2024, pral òganize nan New York pou dezyèm 

fwa. 

 

“Antanke Nouyòkè, se mwen ki konnen jan mwen eksite pou m se youn nan moun kap fè anons sa jodi 

a,” te deklare Chèf Egzekitif PGA of America, Pete Bevacqua. “New York fè pati sa ki fè listwa PGA of 

America, depi kreyasyon nou nan Vil New York nan lane 1916, pase nan òganizasyon plizyè chanpyona 

jiska kat bèl seksyon PGA ki genyen nan eta a. Nou remèsye Gouvènè Cuomo pou angajman li pou l 

òganize gwo evenman sa yo nan  Bethpage epi n ap tann ak enpasyans pou n travay ak otorite onivo 

lokal ak eta pou ajoute yon chapit nou pap janm bliye nan istwa gòf nan Bethpage.” 

 

“Se yon bèl opòtinite pou nou genyen de nan evenman gòf pi enpòtan yo nan yon eta ki te òganize 

premye Chanpyona PGA nou ak nan yon teren gòf spektakilè ki te gen kout kreyon youn nan achitèk pi 

rekoni gòf ak yon zanmi PGA of America,” te deklare Prezidan PGA of America, Ted Bishop. “Li enteresan 

anpil pou toulede Chanpyona PGA ak Ryder Cup la pral fèt nan New York, kote ou jwenn sèten nan 

fanatik spò pi pasyone ak pi enfòme nan monn lan.” 

 

Lidè Kowalisyon Sena a, Dean Skelos, te di konsa, “Bethpage Black se vreman youn nan pi gwo teren gòf 

nan monn lan ak nouvèl estròdinè li pral yon lòt fwa resevwa pi gwo jwè gòf nan monn lan pou tounwa 

PGA ak Ryder Cup yo. Evenman sa yo pral gen yon kokenn enpak pozitif sou ekonomi Long Island, lap 

reyini plizyè santèn milye fanatik gòf ki soti tout kote sou latè epi jenere plizyè milyon dola nan resèt 

pou biznis lokal.” 

 

Pòtpawòl Asanble Sheldon Silver te di konsa, “Antanke yon fanatik spò depi lontan, mwen vreman 

kontan Bethpage State Park pral resevwa Chanpyona PGA ak Ryder Cup la, epi mwen felisite Gouvènè 

Cuomo ak PGA pou antan sa yo jwenn lan.. New York se epi te toujou kapital spò ak spektak monn lan 

epi ak gwo tounwa sa yo, nou bay vizitè ak fanatik ki soti tout kote sou latè de rezon enplis poukisa yo 

dwe envesti lajan vakans yo nan Empire State la.”  

 

Manm Asanble Charles Levine te di konsa, “Se yon onè ak yon privilèj pou akeyi toulede Chanpyona PGA 

ak Ryder Cup la isit nan bèl Bethpage State Park istorik la. Òganize evenman sa pral pèmèt nou prezante 

tou sa Long Island gen pou l ofri, fè pwomosyon jwè gòf pwofesyonèl ak spektatè nan lemonn antye 

menm jan, pandan n ap pote tou yon gwo boustè pou touris nan kominote nou an. M ap tann pou m 

travay ak Gouvènè Cuomo ak PGA a pandan n ap pote de nan pi bèl tounwa gòf entènasyonal ki genyen 

isit nan bèl lakou pa nou.” 

 

“Bethpage State Park gen anpil fyète parapò ak tradisyon li genyen nan òganize prensipal evenman gòf,” 

te deklare Komisyonè New York State Parks, Rose Harvey. “Konbine òganizasyon yon Chanpyona PGA ak 

yon Ryder Cup lakay nou pral ranfòse konfyans sektè gòf la genyen nan kapasite anpwaye nou yo, espas 

pou aktivite nou yo, ak kominote a pou yo ofri yon esperyans inik pou spektatè yo .” 

